
 Ligazóns 
Para máis información, preme nas liga-

zóns dos termos subliñados en vermello.

 SUMARIO 
Cada elemento do sumario leva á súa páxi-

na correspondente.

 botóns 
Localizados nos bordos das páxinas, pre-

me os botóns para ampliar a información, 

comprar entradas, ver contido audiovi-

sual, volver ao sumario…

 barra superior 
Sempre vas poder volver ao inicio dun 

contido de varias páxinas premendo na 

barra superior.

 Zonas interactivas 
Navega polas páxinas na procura das zo-

nas interactivas (fotografías, biografías 

dos colaboradores, páxinas web, iconas de 

redes sociais, logotipos…).

navega pola revista interactiva

O domingo 4 de xuño, a masa célti-
ca inundou as inmediacións do esta-
dio municipal de Balaídos decidida a 
celebrar a permanencia na primeira 
división da liga de fútbol profesional. 
Baixo a presión de gañar os tres pun-
tos que garantisen xogar na máxima 
categoría o ano do centenario do 
equipo, o RC Celta enfrontábase ao 
líder da táboa de clasificación, o FC 
Barcelona. Vigo volveuse implicar 
co equipo celeste nunha xornada 
apaixonante. O Celta cumpriu coa 
afección. Misión cumprida. A pesar 
de estar ante un equipo sen grandes 
títulos —o máximo premio do que 
podemos presumir é a Copa Intertoto 
da UEFA 2000—, o ánimo da afección 
máis fiel non decae. Aínda se lembran 
os últimos anos paseando polo infer-
no da segunda división. O Real Club 
Celta ten a capacidade de reflectir o 
sentimento dun pobo. Sabemos que 
non nacemos vencedores, por iso ce-
lebramos a salvación ante o abismo 
como un triunfo. Todo para poder 
seguir sobrevivindo nunha socieda-
de que reflicte no fútbol paradigmas 
de seu. Por unha centuria que non se 
rende, berramos por unha historia 
secular. ALA, CELTA!

editorial



ollo ao dato

A PRIMEIRA ESCOLA DE MAXIA 
DE GALICIA abre o 15 de xullo na rúa 
da Ferrería. Formada polos ilusionis-
tas Óscar Fernández, Sara Rodríguez 
e Carlos Tomico, a compañía viguesa 
Magia en la Manga estrea unha sede na 
que ofrecer formación e espectáculos para 
todos os públicos.

MALAS ARTES PARA GENTE MALA 
é o nome da exposición na que Billy King, 
membro das bandas Los Cafres, The 

Killer Barbies e Los Pontiaks, ademais 
de fundador de La Iguana Club, amosa o 
lado máis plástico da súa arte entre as pa-
redes da Galería Maraca (Doutor Cadaval, 
12), que ata o 22 de xullo acolle diferentes 
colaxes que o artista realizou ademais dal-
gúns traballos baixo a técnica do estarcido.

KOKORO JAPAN EXPO é a feira que na 
fin de semana do 8 e o 9 de xullo converte 
o Instituto Feiral de Vigo (IFEVI) no co-
razón da cultura popular xaponesa, con 
anime, cosplay, manga, videoxogos e actua-
cións como as da banda Kotoband.

EFEMÉRIDE

O sábado 4 de xullo de 1998, 12.000 persoas acudiron a Balaídos para asistir a un auténtico 
festival co gallo do 75.º aniversario do Real Club Celta de Vigo, coas actuacións dos grupos A 

Roda, Astarot e Milladoiro e a forza estelar do guitarrista Carlos Santana. Dúas semanas 
despois, 40.000 asistentes recibiron a histórica visita ao campo das súas satánicas maxesta-
des, The Rolling Stones. 25 anos dun verán espectacular no estadio municipal.

VIGUÉS DO MES
TEXTO: Tamara NOVOA fotoS: PAula cermeño

Vladimir Gudelj

Cal é o primeiro recordo que tes de 

Vigo?

O primeiro recordo é impresionante. 
Cheguei en avión a primeiros de xullo e 
lembro que facía moitísima calor. Foron 
recollerme ao aeroporto e baixando no 
coche vin o panorama da ría e da cidade 
e alucinei. Logo fomos a Samil ás doce do 
mediodía e estaba ateigada de xente. De alí 
fomos comer ao restaurante Puesto Piloto, 
en Alcabre, e a xente coa que ía pediu ma-
risco. Como eu non sabía que era aquilo 
e non era capaz de comelo, pedíronme un 
filete nun bar do lado. Un tempo despois 
atrevinme co marisco, entón volvín ao 
restaurante e díxenlle que me puxeran o 
que non comera daquela, porque quería 
probalo todo. Estaba boísimo!

Como viviches a guerra de Bosnia des-

de aquí?

Mal. Iso non llo desexo a ninguén. Eu alí 
tiña a miña casa, os meus pais, os meus 
amigos e de repente todo estaba revol-
to, porque ademais neste caso tratábase 
dunha guerra civil e matábanse entre ve-
ciños... Estiven moito tempo sen poder 
comunicarme cos meus pais, entre 1992 
e 1996 case non era posible ir alí. Fun en 
1994 porque morreu miña nai; tiven que ir 
por Budapest e logo facer unha longa viaxe 

NACEU E VIVIU UN CUARTO DE 
SÉCULO en Bosnia, pero xa leva tres dé-

cadas aquí. Despois de todo, Vladimir Gudelj 

(Trebinje, 1966) é celtista e vigués. É un dos 

xogadores da historia do RC Celta máis queri-

dos polos seus compañeiros e pola afección, coa 

que sempre se mostrou agradecido. Coñecido 

familiarmente como Vlado, é amable e tremen-

damente respectuoso na distancia curta, mais 

garda certa picaresca que fai que a risa sexa 

unha constante durante toda a conversa.

Cando empezaches a xogar ao fútbol?

A miña casa estaba ao carón dun estadio 
de fútbol e eu era moi amigo dos fillos do 
utileiro que, a cambio de que limpásemos 
as botas dos xogadores e outros traballos, 
deixábanos xogar naquel campo de her-
ba no que xogaba un equipo de Segunda. 
Cando tiña 12 anos, viñeron ao colexio para 
facer unha selección, escolléronme para xo-
gar e a partir de aí foi todo moi rápido: aos 
16 anos entrei a xogar en Segunda División.

E con 12 anos xa tiñas claro que te ías 

dedicar ao fútbol?

Nin de broma! Eu non son un deses soña-
dores... Simplemente desfrutaba moito no 
campo, pero non tiña pretensións de ser 
unha grande estrela nin moito menos; che-
gábame con adestrar e xogar cos amigos.

Exfutbolista e delegado do RC Celta

«SE ALGO DEFINE O CELTA 
É A CAPACIDADE DE SUFRIMENTO»

en coche. O ambiente alí era moi triste: os 
homes de uniforme, as mulleres de loito 
polos familiares perdidos...

Entraches no Celta para arrasar: nesa 

primeira temporada marcaches 27 go-

les e xogaches un papel decisivo no as-

censo do club. Como o recordas?

Nos primeiros cinco partidos creo que me-
tín oito goles; eu era o primeiro sorpren-
dido. Calquera balón que me chegaba en-
traba na portería, e non o podía crer. Esta 
carta de presentación foi moi importante 
para min. Tiven a boa sorte de estar nun 
momento ascendente, despois de subir e 
conseguir manternos, tamén xogamos a 
final da Copa do Rei, clasificámonos para 
xogar a UEFA. Pasamos de xogar por vilas 
pequenas a xogar contra equipos coma o 
Liverpool ou o Olympique de Marsella.

Cal é a mellor lembranza das oito tem-

poradas que botaches xogando no Celta?

Moita xente recorda os partidos, os goles... 
Sendo sincero, eu quedo con todo o que 
vivín arredor do partido. Quedo coas vi-
vencias, co día a día.

Pero tamén houbo momentos inesque-

cibles como aquel último partido da 

Liga, 22 de xuño de 1997, no que o Celta 

xogaba a permanencia contra o Real 

Madrid e ti anotaches tres goles.

Si, foi un pouco parecido ao que vivimos 
este final de temporada contra o Barcelona: 
o último partido da liga xogando contra o 
primeiro clasificado, no que non hai máis 
opción que saír a gañar. Daquela todo 

Vigo estaba implicado con nós e eu tiven a 
sorte de que me saíu todo ben. Foi un par-
tido que a xente me leva recordado moito.

Que pasa co Celta, que parece que sem-

pre ten que esperar ata o último mo-

mento?

Se hai algún termo para definir o Celta, eu 
penso que sería a capacidade de sufrimen-
to. Cando parece que todo vai ben, algo se 
torce, pero é verdade que ao final sacamos 
ese amor propio, ese orgullo, e acabámo-
nos salvando. Penso que é algo propio do 
carácter galego: cando chega o momento 
de pelexar e sacar algo adiante, aí sácase a 
auténtica forza para logralo.

Pero bótase en falta esa forza en parti-

dos importantes, coma nos que houbo 

ocasión de gañar algún título.

Tivemos tres oportunidades de gañar a 
Copa do Rei e perdémolas. Na Champions 
tampouco saíron as cousas ben. Eu penso 
que esta cidade necesita que o Celta gañe 
un título. Non é fácil, porque non ten a ca-
pacidade económica que teñen outros.

Con eses clubs que moven moitísimos 

máis cartos é moi complicado pensar 

que o Celta poida competir con eles. 

Non che parece inxusto?

O fútbol está montado así. É moi compli-
cado que un equipo que non sexa o Atlético 
de Madrid, o Fútbol Club Barcelona ou o 
Real Madrid gañe a Liga. Nas últimas dé-
cadas conseguírono o Dépor e o Valencia, 
e mira como lles foi. Pero á xente gústalle 
xustamente iso, que un equipo pequeno 
consiga vencer un grande. É imposible que 
todos sexamos coma o Madrid.

A despedida do equipo foi un pouco fea 

contigo, non che parece?

Os xogadores con certa traxectoria nun 
equipo quizais esperamos máis claridade. 

«Vigo merece que o Celta 
gañe un título»

«O centenario é unha festa 
para afección»

A afección céltica é potente.

É a mellor afección do mundo nos mo-
mentos máis difíciles. Quizais non é a 
máis numerosa, poida que non teña tantos 
seareiros coma Betis, o Bilbao ou o Sevilla, 
pero os que están aí, están co equipo ata a 
morte. Cando saen as cousas ben e tamén 
cando saen mal. Sobre todo cando saen 
mal.

Como pensas que cambiou o fútbol nos 

últimos trinta anos?

Cambiou moitísimo. Sobre todo nos últi-
mos dez ou quince anos, por causa da tec-
noloxía. Agora o fútbol é moi ríxido. O se-
tenta por cento do rendemento do equipo 
depende do adestrador, e antes era cousa 
dos xogadores. A día de hoxe é moi difícil 
fichar, porque todos os xogadores son moi 
parecidos, cada equipo ten dous ou tres 
xogadores que son uns fenómenos, pero o 
resto son moi parecidos.

Que che parece a fichaxe de Rafa 

Benítez?

Dos adestradores que pasaron por aquí, 
paréceme que Rafa é, con diferenza, o 
adestrador con mellor traxectoria. Penso 
que nunca tivemos un adestrador destas 
características así que creo que a aposta ten 
que saír ben.

Este é o ano do centenario...

Polo equipo pasamos moitos xogadores, 
técnicos e directivos, pero os seareiros 
sempre están aí. O celtismo vai pasando de 
xeración en xeración. O centenario é unha 
festa para a afección. 

Eu sóubeno por casualidade, tiña un ano 
de contrato a máis. Pero o adestrador xa 
fichara outros dous xogadores para a mes-
ma posición e eu non me sentín apoiado. 
Cando non te sentes feliz nun sitio, o me-
llor é marchar. Fun para o Compostela, 
onde botei dous anos. Alí coincidín con 
xogadores que estaban en Vigo cando che-
guei, como Fabián ou Nacho, e tamén o 
pasamos ben alí.

E ti es un dos xogadores históricos 

máis queridos entre a afección, mes-

mo ha un par de peñas que levan o teu 

nome. Como se pode ser tan amable?

Os xogadores son referencia para moi-
ta xente nova e inflúen na forma de ser e 
de actuar na vida, polo que debemos ser 
exemplares. Non é bo que unha referencia 
dun rapaz novo non sexa un exemplo no 
trato cos nenos ou que sexa desagradable 
coa xente.

GRAFFITI

VIGO, CIDADE DE COR: 
ANASTASIA BELOUS

O mural sitúase á altura do número 21 da avenida de Clara Campoamor

https://goo.gl/maps/r4q6Ay2PKY3FYtMA6


A obra ten como protagonistas os ma-
riñeiros, representación da amentada 
afouteza. Trátase dun mural que mostra 
un mapa de estilo antigo e así o explica a 
autora: «Moi comunmente, os mapas dos 
séculos xv e xvi estaban cheos de mons-
tros e seres mariños inimaxinables. No 
meu mural, un pescador moderno nave-
ga con tesón a bordo dun bote sobre un 
mar cheo de monstros, nunha ruta cara a 
novos logros por conquistar; esta pintura 
trata sobre a coraxe dos homes que se bo-

taron ao mar, a pesar dos perigos. 
Con esta obra quería encomiar a 
valentía dos vigueses». Ben po-
dían facer unha copia desta obra 
no túnel de vestiarios do estadio 
de Balaídos, para lle lembrar ao 
equipo celeste o que significa a 
palabra afouteza.

O celtismo ensinoulle ao mundo o signi-
ficado de afouteza. A día de hoxe, e grazas 
ás actuacións do RC Celta nas últimas 
temporadas, o termo case adquiriu un sig-
nificado diferente: deixar que o destino se 
resolva no último momento, confiando na 
sorte e nun sobreesforzo final. Así e todo, 
segundo o dicionario da Real Academia 
Galega, o termo responde a dúas acep-
cións: «disposición do espírito que leva a 
actuar ou a acometer calquera empresa sen 
temor aos perigos ou dificultades» e «se-
guridade que alguén ten en si mes-
mo, carácter firme». O concepto 
en cuestión namorou unha artis-
ta ucraína asentada en Londres, 
ANASTASIA BELOUS, que asi-
nou hai ben pouco un mural den-
tro da novena edición do programa 
municipal Vigo, cidade de cor.

Fotógrafo documental 

e xestor cultural

JUAN TEIXEira

https://www.instagram.com/artbelous/


https://www.seasonfest.es/

#PuroDeleite

A LITERATURA GALEGA EN CLAVE HUMORÍSTICA
Habitualmente falamos da literatura cun ton moi serio e formal, case coma 
se asistísemos a un funeral onde non procede nin rir. Ante toda esta panto-
mima, César Cequeliños presenta A gran novela galega, onde constrúe unha 
reflexión satírica sobre a literatura galega, os premios literarios, as críticas e 
como se tecen as novelas de éxito. Cómpre non tomar nada en serio, ou si, 
pois a obra é, ante todo, un mecanismo para non parar de rir e, tamén, para 
indagar quen está detrás das anécdotas incribles (e patéticas, moitas) que ato-
pamos neste grandilocuente volume.

Título: A gran novela galega  Autor: César Cequeliños  Editorial: Morgante  
Extensión: 256 páxinas

A BIOGRAFÍA SENTIMENTAL DUN EQUIPO
Sacho de seda é o título que escolleu Abraham Pérez para asinar unha peque-
na biografía sentimental arredor do Club Deportivo Lugo. O poeta compara a 
afección polo fútbol cunha historia de amor, a partir da que nos partícipes de 
lembranzas e vivencias propias arredor do equipo da súa terra. Non estamos 
diante dun ensaio sobre o CD Lugo, senón ante unha crónica breve de sen-
sacións e de como o autor medrou pegado a ese equipo, a momentos con seu 
pai. Todo adobiado con datos históricos, que son como pílulas que fomentan 
o interese mesmo do público non especializado.

Título: Sacho de seda  Autor: Abraham Pérez  Editorial: Menino Morreu  Extensión: 
57 páxinas

DELEITE LITERARIO

Crítica literaria

Tensi GESTEIRA

Título: A muller Xabaril  Autora: Fina Casalderrey  Editorial: Xerais  Extensión: 320 
páxinas

A TOLEMIA DO OSTRACISMO
Ao longo da historia, as mulleres que tiñan inquedanzas foron acusadas de 
bruxas e, por iso, relegadas ao abandono social. A día de hoxe sabemos que 
moitas desas mulleres, sinaladas como «tolas», o que necesitaban era coñecer 
o mundo en que vivían... e facer por cambialo. Partindo dun feito real, a re-
coñecida autora de literatura infantil e xuvenil Fina Casalderrey estréase na 
novela para adultos con A muller Xabaril, unha obra na que aborda a culpa e a 
incomprensión coa que tiveron que cangar moitas mulleres noutrora.

https://www.deleite.gal/es/
https://rinoceronte.gal/morgante/produto/a-gran-novela-galega/
https://meninomorreu.com/tenda/sacho-de-seda/
https://xerais.gal/libro.php?id=7399693


AQUÍ MÓVESEAQUÍ MÓVESE

Vodas sen estrés
«tanto do proceso como do día da voda, que 
deleguen o máximo posible e non se preo-
cupen dos imprevistos e contratempos que 
poidan xurdir». As redes sociais poden ser 
un bo método para atopar inspiración de 
cara á organización dun casamento, pero 
moitas veces pode acabar por xerar unha 
saturación de propostas para un único día. 
«Gústanos traballar con calma e tranqui-
lidade, para que os noivos non se volvan 
tolos entre tantas ideas e opcións». Trátase 
dunha xornada de diversión, non de que os 
convidados non teñan nin tempo para fa-
cer todo o planeado, por iso é importante 
contar cun bo asesoramento nunha época 
tan sobreestimulada.

A maiores das vodas, Helte Design orga-
niza outro tipo de eventos privados, como 
actos de empresa, festas de aniversario, 
inauguracións, presentacións... Outra ver-
tente da compañía é Manolita Estudio, 
centrada na comunicación e no dese-
ño gráfico para empresas e particulares. 
Sempre con calma e tranquilidade.

Helena decidiu crear HELTE DESIGN 
para dedicarse ao que máis lle gustaba 
e mellor sabía facer: organizar eventos. 
Esta idea rondáballe pola cabeza desde os 
seus anos de estudante de Publicidade e 
Relacións Públicas; de feito, o seu traballo 
de fin de grao versaba sobre esta iniciati-
va. En 2019 decidiu recuperar esta idea e 
non tardou en unírselle a súa irmá, Mar. 
«Xuntas traballamos moi ben porque te-
mos moita confianza e podemos falar con 
total transparencia», afirma Helena.

O principal labor da empresa é a organi-
zación de vodas, para as que ofrecen dife-
rentes servizos: un asesoramento en liña, 
distribuído en catro sesións, para que as 
parellas que prefiran arranxar o tema pola 
súa conta poidan resolver certas dúbidas 
sobre a organización integral do evento, 
desde a idea inicial ata a lúa de mel: contac-
to con provedores, calendario, decoración, 
orzamento, visitas... O servizo de decora-
ción e deseño outórgalle á celebración un 
acabado estético inmellorable. Helena ase-
gura que se busca que os noivos desfruten, 

Helte Design

Teléfono: 634 42 90 74
Web: heltedesign.com
Enderezo electrónico: info@heltedesign.com
@heltedesign_

GASTRO
TEXTO e foto: PAULA CERMEÑO

Bocados diversos
ingrediente principal o jackfruit, un froito 
tropical en salmoira, acompañado de pata-
ca e algas. Os doces non están na carta, pois 
Raúl desfruta creando sobremesas diferen-
tes a diario. Sérvense en formato de torta, 
con moitas opcións veganas.

Aínda que non presumen diso con gran-
des letreiros, unha boa parte da despensa 
deste restaurante é de quilómetro cero e, 
por suposto, de temporada. As hortalizas 
e algunhas froitas veñen da horta familiar 
ecolóxica. Na elección das carnes valoran 
tanto a calidade coma o benestar dos ani-
mais que dan orixe ao produto. Escollen 
vacas que pastan nas serras galegas, ali-
mentadas sen pensos nin antibióticos. A 
diversidade marca a diferenza.

DO LATÍN, DIFERENTE, DIVERSO. 
Este restaurante da rúa do Ecuador trans-
mite exactamente o que promete o seu 
nome, por partida dobre: a satisfacción de 
encontrar un local no que probar pratos 
únicos e de poder sentar á mesma mesa 
persoas con diferentes gustos e dietas. 
Cando Paola e Raúl, ambos os dous co-
ciñeiros, se decidiron a abrir este local en 
2020, partiron da premisa de que non ha-
bía en Vigo lugares onde persoas celíacas, 
veganas, vexetarianas e omnívoras puides-
en compartir unha comida en igualdade de 
condicións.

Os prezos da carta son propios dunha ta-
pería común, pero os pratos son máis ela-
borados. O tartar de vaca, picado a coitelo 
no momento e aderezado con aguacate e 
amorodos, colócase sobre media medula 
do mesmo animal, que pode ir repañán-
dose á medida en que se degusta o prato. 
Recomendamos probar a anguía afumada 
no propio restaurante, colocada sobre un 
puré de tupinambo e terminada cunha cre-
ma de foie e mazá asada e un pan que trisca; 
un prato doce, cremoso, crocante e uma-

mi. Mesmo para os máis carnívoros paga 
a pena deterse perante a carta de pratos 
vexetais para lle dar unha oportunidade 
a manxares como a berenxena lacada con 
miso ou o estufado de albóndegas veganas. 
A cabaza está cociñada nun kamado, un 
forno tailandés, antes de que estes cociñei-
ros a cozan ao baleiro no seu propio zume 
e a sirvan cunha falsa burratta de coco, 
mollo ao curry e lima. As chulas, de lene 
sabor a mar, son veganas, e levan como 

Alium «100% gluten free»

Rúa do Ecuador, 80  |  697 88 33 67 
@aliumvigo

arte e museos
TEXTO: Antía MONTEAGUDO

Os tesouros 
escondidos da ría

damos con restos arqueolóxicos tridimen-
sionais que se poden manipular coas mans. 
Cómpre destacar un canón da batalla de 
Rande, unha ánfora romana, un astro-
labio ou restos do pecio do Achondo, un 
pesqueiro vasco afundido en 1986 entre as 
Illas Cíes e as Illas Estelas. Trátase dunha 
experiencia de realidade virtual única en 
España, que mestura vídeos obtidos polo 
equipo con recreacións feitas a partir de 
fotografías de diferentes zonas da costa ga-
lega. As imaxes dos fondos mariños foron 
gravadas na contorna das Illas Cíes polas 
mergulladoras Sara Carrasco e Silvia 

Iglesias, compoñentes de 13 Grados, so-
ciedade cooperativa galega situada en 
Vigo. Foron necesarias 18 inmersións de 
ata 38 metros de profundidade que se leva-
ron a cabo en 12 xornadas diferentes. Estas 
submarinistas contan que entre os princi-
pais retos aos que se enfrontaron estiveron 
as limitacións da luz e da turbidez da auga. 
Por outra banda, a encargada do deseño 
e da animación foi a empresa composte-
lá Maxina, que recibiu asesoramento en 
bioloxía e ecoloxía mariña para conseguir 
un efecto realista na apariencia e no com-
portamento das especies recreadas. Tamén 
se contou co apoio do Museo do Mar e do 
Museo Massó para a dixitalización da án-
fora, do astrolabio e do canón para recon-
vertelos en obxectos tridimensionais. En 
total, foron necesarias máis de 340 horas 
de renderización para chegar a compoñer 
a experiencia de realidade virtual que che-
gou ata nós.

NO LIBRO DE JULES VERNE Vinte 

mil leguas baixo dos mares, o Capitán Nemo, 
ao percorrer a ría de Vigo a bordo do sub-
marino Nautilus, exhibe un fondo mariño 
cheo de lingotes de ouro e pregúntalle ao 
señor Aronnax se algunha vez imaxinara 
que o mar podería gardar tantas riquezas. 
A teoría de que a fortuna perdida durante 
a batalla de Rande (1702) aínda se atopa 
na nosa baía parece pertencer unicamente 
á literatura e ao imaxinario popular, pero 
é innegable que as rías galegas albergan 
numerosos tesouros de carácter medioam-
biental, biolóxico e histórico. Saber o 
que esconden as nosas augas tamén pre-
ocupou ao equipo investigador Galiverso 
Somerxido, que iniciou un ambicioso 
proxecto para o descubrir. Despois dun 
traballo de seis meses que involucrou sub-
marinistas, artistas dixitais, e profesionais 
da bioloxía, da comunicación, da historia 
da arte ou patrimonio, pódense ver os 
resultados nunha exposición que se ato-
pa no Museo Centro Gaiás, na Cidade da 
Cultura, grazas á Xunta de Galicia.

No interior dun batiscafo, levando unhas 
lentes de realidade virtual, embarcámonos 
nunha viaxe de 25 minutos que nos per-
mite descubrir os tesouros do fondo ma-
riño. Unha narración en galego, castelán e 
inglés vainos mostrando a fauna, a flora e 
os lugares que imos encontrando ao lon-
go do percorrido. Entre as especies mari-
ñas recollidas hai algas, mexillóns, polbos, 
raias, sardiñas ou mesmo baleas. Con elas, 

A exposición pódese visitar gratuitamen-
te de martes a venres, previa reserva, en-
tre as 16:00 e as 20:00 horas. Os sábados, 
domingos e festivos tamén se pode ir en 
horario de mañá, das 11:00 ás 14:30 horas. 
O «Galiverso somerxido» é a continuación 
dunha experiencia de realidade virtual que 
a Xunta de Galicia iniciou co proxecto «O 
Galiverso empeza aquí» (outubro de 2022) 
sobre escenarios do Camiño de Santiago. 
Con esta nova iniciativa, preténdese que 
nos acheguemos de forma divertida in-
teractiva aos nosos fondos mariños, para 
mostrar que a abundancia que abranguen é 
unha riqueza que nos debería alegrar tanto 
coma un mar cheo de lingotes de ouro.

Decálogo 
festiva-
leiro

festivais e feiras

As propostas musicais para 
os próximos meses son tantas 
e tan variadas que o mellor 
vai ser facer unha lista con 
dez festivais imprescindibles.

Campo de Fútbol de Monte Lourido (Nigrán)
Ojete Calor, Nada Surf

Vive Nigrán

Azucreira (Portas)
Sebastián Yatra, Nicki Nicole

portamérica

Illa de San Simón (Redondela)
Cartel secreto

Festival Sinsal

Bueu
Natos y Waor, La Pegatina

SonRías Baixas

Vigo
Por confirmar

O Marisquiño

xuñ xul30 1

xul 13 14 15

xul 21 22 23

ago 3 4 5

ago 10 11 12 13

Festival Sinsal
O festival máis exclusivo do 
país ofrece unha selección de 
artistas de diferentes partes 
do mundo, cuxos nomes se 
manteñen en segredo ata o 
último momento, para gozar 
da música nunha paraxe úni-
ca en horario diúrno.

PortAmérica
O festival de música ibero- 
americano que acabou asen-
tando no concello de Portas, 
á beira de Caldas de Reis, 
trae algúns dos nomes máis 
destacados da música estatal 
e latinoamericana nunha at-
mosfera realmente cálida.

Sebastián Yatra

Peirao de transatlánticos
Duki, Saiko

Festival de música urbana

Baixada á praia de Saiáns
Aphonnic, Zålomon Grass

Picnic Sesións

Varios espazos de Vigo
Paul Weller

Underfest

Pazo de Toubes (Cenlle)
Cala Vento, Lusillón

Costeira Sonora

Gondomar
Iván Ferreiro, Xoel López

Season Fest

ago 26

set 1 2

set 15 16

set 23

set 21 22 23 24

Season Fest
Con nova localización, pero 
mantendo o cartel anuncia-
do, o festival do Val Miñor 
celebra unha ambiciosa quin-
ta edición co melloriño da 
música independente, con 
diversas actividades culturais 
que complementan uns con-
certos de gran calidade.

Iván Ferreiro

Picnic Sesións
Moita música e actividades 
para os máis pequenos con-
forman o cartel da segunda 
edición deste festival fami-
liar autoxestionado que ten 
na natureza, na cultura e na 
comunidade os seus alicerces.

Zålomon Grass

A
l
b
e
r
t
o
 
L

o
r
a

Costeira Sonora
Viño, gastronomía e boa mú-
sica nunha localización in-
mellorable na cuarta edición 
deste evento, idóneo para pe-
char a temporada de festivais 
dunha maneira exquisita.

Cala Vento

A
n

n
a
 
M

e
n

d
i
o
l
a

A MORADA / OUTRO CONTO Enrique Macías, 61

ALBATROS Peirao de Transatlánticos, s/n3

ÁRTIKA Beiramar, 1135

CONCORDE Padre Seixas, 347

DOPPLER, SALA Martín Códax, 218

CAÑAVERAL Porta do Sol, 66

GALERÍA MARACA Doutor Cadaval, 1212

FELICETTA GUALTIERI Alfonso XIII, 910

Alexandre Bóveda, 1 e A Sede do Celta: Príncipe, 44

EL TRIGAL, PANADERÍA9

Praza da Constitución, 124 ALTA FIDELIDAD

Doutor Cadaval, 2111 FLAMINGOS VINTAGE KILO

PRIMAVERA, BAR Ronda de Don Bosco, 1724

PURO DELIRIO Teófilo Llorente, 4325

SARA GARCÍA PELUQART Couto Piñeiro, 228

SALA KOMINSKY Irmandiños, 327

RATALOKA TATTOO Camelias, 2226

VITRUVIA Praza de Compostela, 534

WOODTOWN Camelias, 2035

VAIDHĒ Carral, 733

THE MONK PUB Uruguai, 2832

TEATRO ENSALLE Chile, 1531

SR. NILSSON Triunfo, 229

SWING ON / O ALMACÉN Alfonso XIII, 930

O LAR DAS ARTES Ribelas, 6022

PICNIC SESIONS Baixada á praia, 8323

LA CONTENEDORA Eduardo Iglesias, 1114

MOLOTOV Santiago de Vigo, 120

NIKIS GALICIA STYLE Praza da Pedra, 521

LIBROURO Eduardo Iglesias, 1217

MÁIS PALÁ Manuel Núñez, 1818

MAPIS Pizarro, 4719

KIDS & US Xirona, 8 e Urzaiz, 10813

LA TITA RIVERA Praza de Compostela, 1715

Carral, 1516 LE MARCHÉ DE RACHEL

A TAPA DO BARRIL López Mora, 63 e Porta do Sol, 42

https://amovida.gal/locais-recomendados/


ALBERTO VILLAMARÍN

REPORTAXE
TEXTOS: Pablo VÁZQUEZ

Historia, 
afouteza e corazón

PARA MOITOS, O FÚTBOL non é 
máis ca un deporte no que dous equipos 
de 11 persoas perseguen un balón de coiro 
sobre un rectángulo de herba. Para outros, 
como dicía o adestrador británico Bill 

Shankly, é moito máis que unha cuestión 
de vida ou morte. A existencia de milleiros 
de persoas en todo o mundo está definida 
por esta paixón, que nos pode levar ao ceo 
ou meternos na lama. Ben sabemos diso 
aquí en Vigo, unha cidade marcada desde 
hai un século pola historia do RC Celta.

Historia

O domingo 20 de marzo de 1987, no es-
tadio municipal de Balaídos, o Celta ga-
ñáballe ao Barcelona por 3 goles a 1. Non 
era o primeiro partido ao que acudía como 
espectador, pero foi nesa xornada cando 
un neno chamado Alberto Villamarín 
soubo que non se ía separar nunca desa 
«bendita condena». No ano 2008, Marcos 

L. Bacariza inaugurou a web yojuguee-
nelcelta.com, unha enciclopedia nacida co 
fin de abranguer todos e cada un dos fut-
bolistas que vestiron a camisola céltica ao 
longo da historia.

Alberto non tardou en facerse cos mandos 
do proxecto; coa axuda do seu homóni-
mo e experto en bases de datos Alberto 

Fernández, redactou máis de 800 fichas 
de xogadores celestes. De todos eles, para 
el o máis importante é, sen dúbida, Iago 

Aspas. «Para min xa hai tempo que non 
hai debate», sentencia. Para documentar-
se, utilizou diferentes libros publicados da-
quela sobre o RC Celta. «Detectei algúns 
erros nestas publicacións, algo comprensi-
ble porque cando se escribiron non había 
Internet e moitos dos datos están collidos 
con pinzas», relata. A mellor forma de ob-
ter información veraz ao respecto é con-
sultar hemerotecas, preferiblemente de 
varios xornais para cotexar os datos, pois 
non é raro atopar grallas debido a que hai 
anos as crónicas acostumaban transmitirse 
por teléfono. Villamarín descubriu histo-
rias apaixonantes, coma cando o Celta de 
Vigo estivo a piques de fichar nada menos 

que a Diego Armando Maradona, da-
quela un rapaz de 15 anos que xa apunta-
ba maneiras no fútbol base arxentino; ou 
cando en 1959, á volta dun derbi contra o 
Deportivo da Coruña, a Garda Civil dispa-
rou contra o autobús do equipo celeste ao 
pensar que fuxía dun control, resultando 
feridos catro pasaxeiros.

Afouteza

O sábado 3 de xuño deste 2023, o santia-
gués Brais Alonso atopábase nunha feira 
agrícola en Suecia por motivos laborais. 
Ao outro día, a 2.600 quilómetros de dis-
tancia, o Celta xogaba a permanencia con-
tra o Barça en Balaídos. Na vitoria ou na 
derrota, Brais quería estar aí. Aínda que 
que tería que traballar ese domingo, con-
seguiu rematar a tarefa o día anterior pola 
noite, recoller o material e saír ás présas 
cara ao aeroporto, onde apañou o primei-
ro voo rumbo a Madrid que atopou. Unha 

LIBROS

R. C. Celta. 75 años de historia: 1923-1998, de 
Fernando Gallego Arzuaga (1997, Faro 
de Vigo).

Historia del Celta. 90 años de pasión por Vigo, 
de Fernando Gallego Arzuaga (2012, Faro 
de Vigo).

Que no muera El Celtiña, de Antonio Arca 

Soler (2013, Edición Personal).

El Celta no tiene la culpa, de Alfonso Armada 
(2015, Libros del K.O.).

Os nosos: futbolistas e adestradores que defende-

ron as cores do Celta e do Deportivo, de Noela 

Rey e Héctor J. Pena (2017, autoedición).

Real Club Celta. Una pasión inagotable, de 
Santi Peón (2018, Vao Ediciones).

Como siempre, lo de siempre, de Lucía 

Taboada (2019, Libros del K.O.).

Real Club Celta. Lembranzas dun socio, de 
Xosé Lois Ripalda (2021, Ir Indo).

100 anos de historias do Celta, de Eduardo 

Rolland (2023, Ardemar Edicións).

Historia visual do RC Celta, de César 

Cequeliños e Jorge Campos (2023, Aira 
Editorial).

Manuel de Castro, Handicap. Crónica dunha 
paixón, de Adrián Estévez Iglesias (2023, 
Galaxia).

MÚSICA

«Foliada do Celta», de A Roda.

«Himno Celta 1999», de Alberto Comesaña.

«1923», de Keltoi!

«Unhas cores, un sentimento», de Keltoi!

«Z.A.R.», de Nicolás Pastoriza.

«Trueno azul», de Siniestro Total.

Himno do centenario, de C. Tangana.

BRAIS ALONSO

vez en España, a falta de autobús, avión 
ou tren, decidiu alugar un coche para po-
der chegar a tempo e desfrutar da épica 
celeste. «Saíume todo por uns 800 euros, 
pero conseguín o que quería. Son as lou-
curas que todos fixemos algunha vez polo 
Celta», sintetiza.

Ademais de presidir a Peña Celtista do 
Milladoiro, Brais debe de ser un dos 
afeccionados máis internacionais do RC 
Celta; por estudos ou por traballo, nes-
tas últimas décadas viaxou a máis de 40 
países. «Regaleille un globo terráqueo 
a miña nai para que soubese por onde 
andaba eu perdido». Lembra a sorpresa 
que levou en Camboxa cando falou con 
xente que coñecía o Celta, ata que soubo 
que o motivo era que alí se fabricaban as 
camisetas de Adidas. En Tanzania, coa 
axuda da Fundación Celta, repartiu ma-
terial deportivo nunha escola de fútbol, 
e na China ensinoulles a varios nenos 
a animar o conxunto vigués e a debu-
xar o escudo do equipo. Falar de Haim 

Revivo implicaba «abrir calquera porta» 
en Israel. A viaxe que lembra con máis 
agarimo é a que fixo en 1998 a Liverpool, 
onde acudiu na compaña de seu pai á vi-
toria celeste por 1 gol a 0 no mítico esta-
dio de Anfield. Con xente coma Brais, o 
Celta nunca viaxa só.

Corazón

Quen o coñece sabe que Javier Encisa 
vive por e para o RC Celta. A casa de 
seus pais está xusto diante do estadio de 
Balaídos, quizais esa presenza continua lle 
nutriu a paixón. Aí mesmo, en 2001, co-
ñeceu a Luz Pérez, na cola para mercar as 
entradas para a final da Copa do Rei con-
tra o Zaragoza, que se xogaría en Sevilla 
e que se saldaría coa derrota celeste por 3 
goles a 1.

Xa en 2022, esta vez coa alfombra do 
céspede de Balaídos en exclusiva para 
os dous, Javier pediulle Luz para casar. 
«Foi unha idea de Celta Media para o 
Día dos Namorados e apunteime. Tiven 
que mercar o anel dun día para o outro 
e ver se me servía o traxe da última voda 
á que fun», relata. Nunha mesa sobre o 
círculo central do campo, Javier esperou 
por Luz, á que levaron enganada ao te-
rreo de xogo, e alí tivo lugar o encontro. 
O resultado? «Si, quero». En setembro ce-
lebrouse o casamento no que, por supos-
to, non faltaron referencias ao club dos 
seus amores: a garabata celeste, o himno 
do Celta como en directo e, sobre todo, 
o baile nupcial coa canción de Keltoi! 
«Unhas cores, un sentimento». Javier 
non esquece a cara que puxo a profesora 
de baile cando lle dixeron que querían en-
trar ao salón da festa con ese tema de punk 

rock tan vigués.

JAVIER ENCISA

NO NOME 
DE BREOGÁN

unanimidade pola asemblea nacional do 
fútbol en Madrid. Así que aquel verán, con-
vocadas as directivas dos dous clubs funda-
dores, decidiuse todo, en longas sesións de 
debate nos salóns da sociedade recreativa 
El Casino. Cando as ideas estiveron claras, 
os socios do Vigo foron convocados no ci-
nema Odeón, mentres que os do Fortuna 
reuníronse nos baixos do hotel Moderno, 
na Porta do Sol. Uns e outros votaron a 
favor da fusión. Formouse unha comisión 
cos directivos Bustelo, José Bar, Amador 

Núñez e Joaquín de Miguel, por parte do 
Fortuna, xunto a Ventura Lago, Manuel 

Núñez, Fernando de Castro e Juan 

Baliño, representando o Vigo. O principal 
labor foi elaborar os estatutos do novo club. 
Do concurso de nomes, quedaron finalis-
tas Breogán e Celta, triunfando este último 
na devandita reunión. Finalmente, o 23 de 
agosto, ás dez da noite e coa aprobación dos 
estatutos, nacía o Celta.

En canto ao equipo, como produto da fu-
sión, atopáronse cun enorme persoal para 
empezar a primeira temporada, integrada 
nada menos que por 64 xogadores, polo 
que houbo que crear dous conxuntos, o 
A e o B, para tentar organizar tamaña in-
flación deportiva. A sociedade recreativa 
La Oliva ofreceu os seus locais como sede 

provisional para o novo club. E o 
vello e histórico campo de Coia, 
alcumado «A Catedral», serviu 
como sede deportiva do Celta no 
primeiro lustro, ata a estrea do fla-
mante estadio de Balaídos a come-
zos de 1929. Hai un século, nacía 
así o Celta.

Puido chamarse Breogán. Ou tamén Atlé-
tico, Olímpico ou Galicia, que foron os ou-
tros nomes finalistas para bautizar un club 
de fútbol que estaba chamado a representar 
o país. Finalmente, nunha asemblea cele-
brada o 10 de agosto de 1923, hai agora un 
século, quedaba inscrito na historia o Celta.

A nova escuadra nacía da fusión doutros 
dous grandes, o Fortuna e o Vigo. O pri-
meiro nacera en 1908 e o segundo en 1914, 
de sucesivas alianzas entre o New Club 
Vigués de 1906 co Sporting Club de 1911. 
Ambos os dous equipos xa eran impor-
tantes. Desde 1906 ata 1923, o Fortuna e o 
Vigo repartíronse sen interrupción todos 
os títulos do Campionato de Galicia, o úni-
co oficial que se celebraba antes da funda-
ción da liga estatal de fútbol. Pero Vigo tiña 
arelas máis altas. E o xornalista Manuel de 

Castro, Handicap, iniciou unha campaña 
para formar un club sobranceiro, 
que competise a escala estatal e in-
ternacional. Así, no verán do ano 
1923, nacía o Celta. O 15 de xuño 
o primeiro bosquexo do proxecto 
presentábase fronte á Federación 
Galega de Fútbol e, máis tarde, 
o 22 de xuño, era aprobado por 

HISTORIA DUNHA CIDADE

Xornalista

Eduardo 
ROLLAND

Manuel de Castro, Handicap

Escritor

Ernesto IS

as outras luces

Datas: 15 a 23 de xullo
Abonos e entradas: 
mitribadavia.gal/programa

39.ª MOSTRA INTERNACIONAL 
DE TEATRO DE RIBADAVIA

García; A parábola do angazo, de Talía 

Teatro; Asfixia, de Vórtice Escénico; 
Homenaje a Billy el Niño, de Teatro del 

Barrio; ou Aquellas que no deben morir, de 
Las Huecas, son algúns dos pratos fortes 
dunha MIT con abundante programación 
expandida e diversas actividades com-
plementarias. En palabras do director ar-
tístico desta edición, Roberto Pascual, 
faise unha aposta «pola nosa cultura, polo 
legado das persoas pioneiras e os poten-
ciais do noso territorio». O programa da 
MIT 2023 complétase con dous obradoi-
ros de formación escénica, a resolución do 
18.º Premio Abrente de Textos Teatrais, 
presentacións, homenaxes a Eduardo 

Alonso, Rosa Álvarez e Luís Álvarez 

Pousa, ademais de estrear un servizo de 
conciliación familiar e unhas xornadas so-

bre a memoria do teatro galego. 
Que mellor maridaxe para unha 
noite de xullo que visitar a vila do 
teatro na comarca do Ribeiro?

«Memoria, cohesión e innovación» son os 
eixes sobre os que se articula a trixésima 
novena edición da Mostra Internacional 
de Teatro de Ribadavia que, como cada 
verán, converte a localidade da provincia 
ourensá nun punto de interese escénico e 
cultural para toda Galicia. Entre o 15 e o 23 
de xullo, a Mostra Internacional de Teatro 
(MIT) ofrece máis dunha vintena de es-
pectáculos, distribuídos entre o Auditorio 
Manuel María da Casa da Cultura, o 
Auditorio Rubén García do Castelo, a 
Igrexa da Madalena, así como outros espa-
zos alternativos do rueiro de Ribadavia e 
periferia rural. O programa deste ano ca-
racterízase pola forte presenza de mulleres 
creadoras, entre as que destacan a arxen-
tina Marina Otero, con Fuck me; a escri-
tora Brigitte Vasallo, que presenta un 
proxecto desenvolto no marco das 
Residencias Paraíso; e as compa-
ñías galegas A Panadaría (Elisa e 

Marcela e As que limpan), Elahood 
(Intempestiva) e Matarile Teatro 
(Fráxil. Handle with care). Os es-
pectáculos Mujer en cinta de correr 

sobre fondo negro, de Alessandra 

Fuck me, de Marina Otero

https://mitribadavia.gal/

Educadora
infantil

LOURDES TOMÉ

«Todas as aprendizaxes máis importantes da vida fanse xogando». 

Francesco Tonucci

socialización e de relación dos demais. Xa 
que logo, estas actividades melloran a saú-
de física e mental, contribúen ás capacida-
des de concentración e memorización, ao 
mesmo tempo que estimulan a expresión e 
a percepción que teñen de si mesmos, favo-
recendo unha boa autoestima.

Son clases moi beneficiosas para a infan-
cia e impartidas por profesionais espe-
cializados, en grupos reducidos. Ademais 
podemos coordinar os horarios de manei-
ra que, namentres os pequenos melloran a 

mobilidade, os maiores poidamos 
asistir a actividades como hipo-
presivos, ioga ou pilates. Os pe-
ríodos vacacionais tamén son un 
bo momento para empezar novas 
rutinas en familia.

Hai quen pensa que o xogo non é máis que 
mera distracción, un pasatempo para que a 
rapazada se entreteña. Pero o certo é que 
o xogo é movemento; fomenta o descubri-
mento do mundo que nos rodea e aprender 
habilidades importantes para o desenvol-
vemento infantil, tanto físico como cogniti-
vo. Por fortuna, cada vez hai máis propos-
tas que cumpren con esta máxima, como as 
clases que se imparten no centro integral 
de saúde  PROGRESA,  na rúa de Caracas, 
baixo o nome de Mobility Kids.

Trátase de sesións destinadas a un público 
con idades comprendidas entre os 6 e os 12 
anos, onde se aprende que os padróns de 
movemento deben ser a base da motrici-
dade, do dominio que somos quen de exer-
cer sobre o propio corpo. Pero as Mobility 
Kids van mais aló da simple reprodución 
de movementos, pois tamén inflúen 
na personalidade e noutros as-
pectos psicomotrices. Contribúen 
ao desenvolvemento integral dos 
pequerrechos, que así melloran 
as funcións vitais e o estado de 
ánimo, reforzan a independencia 
á hora de levar a cabo rutinas da 
vida cotiá, melloran habilidades de 

A mobilidade 
como centro 
da saúde

Rúa de Caracas, 8  |  986 95 46 21 
saludprogresa.com

https://saludprogresa.com/


29 | XULLO - AGOSTO 2023

Na axenda de amovida.gal podes consultar estes e outros eventos para pequerrechos en Vigo

Data e hora: sábados 1, 8, 15, 22 
e 29 de xullo, ás 12:00 h // Lugar: 
Cañaveral // Prezo: gratis // Duración: 
60 minutos.

O restaurante da Porta do 
Sol ofrece todos os sá-
bados de xullo diferentes 
obradoiros para que nenas 
e nenos se entreteñan aga-
rrando as mans.

CAÑAVERAL KIDS

Durante todo o mes de xullo, 
agás os luns, o Museo Liste 
programa catro actividades 
dinámicas dirixidas á infan-
cia e á adolescencia:

* �Os sons do traballo (de 3 a 
8 anos).

* �Tesouros nas montañas (de 
6 a 12 anos).

* ��Misión imposible (de 8 a 12 
anos).

* �Enigmas (de 12 a 17 anos).

Data e hora: todos os días de xullo ex-
cepto os luns // Lugar: Museo Liste // 
Prezo: 1,00 € // Idade recomendada: 
de 3 a 12 anos // Duración: 60 minutos 
// Require inscrición previa chamando 
ao teléfono 986 24 46 98.

UN VERÁN 
DE MUSEO O auditorio ao aire libre da Quinta da Marquesa acolle ca-

tro espectáculos infantís este verán. Todas as represen-
tacións de entrada libre e dirixidas ao público familiar:

* �Rayuela (12 de xullo). Un espectáculo de Martina & Los 
Supersingers que mestura a modernidade co xogo infan-
til tradicional para transmitir a través do xogo a capaci-
dade humana para socializar, compartir e axudarse.

* �La ratita presumida (19 de xullo). Inspirado no conto ori-
xinal de Charles Perrault, esta versión transporta ao pú-
blico a unha estética dos anos cincuenta, alá polo nace-
mento do rock and roll.

* �El libro de la selva. La aventura de Mowgli (2 de agosto). 
Adaptación do célebre clásico de Rudyard Kipling con 
cancións e coreografías para rememorar esta fabulosa 
historia en forma de musical.

* �Tarzán, o musical (9 de agosto). Un espectáculo con baile, 
cancións e humor nesta versión adaptada por primeira 
vez ao galego. Unha aventura chea de emocións que pon 
en valor os conceptos de familia, amor, pertenza e acep-
tación.

MÉRCORES MUSICAIS 
NO PARQUE DE CASTRELOS

Data e hora: domingo 9 de xullo, ás 11:00 h // Lugar: Centro Comercial Gran Vía 
// Prezo: gratis // Idade recomendada: todos os públicos.

A asociación Mulleres en Igualdade de Vigo celebra a se-
gunda edición da carreira solidaria +Xuntos: contra a vio-
lencia de xénero, con saída e meta na cuberta do Centro 
Comercial Gran Vía. Unha vez rematado o percorrido, 
desenvólvense diferentes actividades no mesmo espazo, 
como baile, inchables, stands... todo tipo de animación ata 
o mediodía.

CARREIRA SOLIDARIA POLA IGUALDADE

https://magmasports.es/es/eventos/carreira-solidaria-xuntos-contra-a-violencia-de-xenero

No castelo de Soutomaior, entre xullo e agosto, convócan-
se actividades vivenciais e obradoiros en forma de aque-
larre para a rapazada e o público familiar en xeral. O prezo 
por persoa é de 8,00 € e a venda de entradas realízase a 
través da web castelodesoutomaior.com.

* �Día en familia (15 de xullo, ás 17:00 h). Taller e ruta enfo-
cado a descubrir moitos dos divertidos xogos tradicio-
nais galegos.

* �Oficios tradicionais artesanais (6 de agosto, ás 11:30 h). 
Cada familia leva a cabo un oficio tradicional para traba-
llar o barro, a la ou o liño e resolver problemas de ilumina-
ción a través de recursos naturais.

* �Obradoiro de cociña: queixo fresco (19 de agosto, ás 
11:30). A rapazada pode elaborar queixo fresco a través 
dunha receita tradicional, recuperando así a tradición da 
queixería que existía no tempo de María Vinyals.

MOURAS E MEIGAS 
NO CASTELO DE SOUTOMAIOR

Data e hora: luns 21 de agosto, ás 11:00 h // Lugar: Biblioteca Pública Xosé 
Neira Vilas // Prezo: gratis // Idade recomendada: a partir dos 6 anos // 
Duración: 2 horas // Require inscrición previa chamando ao teléfono 986 26 
77 59.

Pequena achega ao traballo artístico deste autor reali-
zando a creación dunha máscara aproveitando diferentes 
refugallos.

OBRADOIRO DE PICASSO

XORNADAS 
DE INGLÉS LÚDICO

Data e hora: sábados 15 e 22 de xullo, 
ás 10:00 h (de 5 a 10 anos) e ás 11:00 h 
(de 11 a 15 anos) // Lugar: 2.ª planta do 
centro comercial Gran Vía de Vigo // 
Prezo: gratis // Idade recomendada: 
de 5 a 15 anos.

O centro comercial da 
Salgueira recibe un profe-
sor de orixe británica para 
impartir clases relaciona-
das coas viaxes e as vaca-
cións. Empregando a meto-
doloxía do xogo, as sesións 
fanse en dúas quendas, 
segundo a idade, para se di-
vertir co inglés.

https://www.castelodesoutomaior.com/actividades


REPORTAXE
TEXTOS: Paula CERMEÑO

Catro ideas refrescantes
Augusta Eco Wellness Resort, 

diversión e consciencia

A media horiña de Vigo, contamos cun 
dos maiores centros de benestar de Galicia: 
AUGUSTA ECO WELLNESS RESORT, 
un hotel con spa que ofrece hidroterapia, ma-
saxes, ioga, meditación, sesións de mindfulness 
e tres restaurantes nos que degustar produtos 
da súa propia horta. Neste oasis de relaxación e 
aprendizaxe, as mascotas e a cativada son ben re-
cibidas. O Kids Club, para a rapazada de entre 3 e 
12 anos, ofrece propostas gratuítas durante todo 
o día nos espazos exteriores do resort. Estas acti-
vidades están pensadas para proporcionar unha 
experiencia divertida e enriquecedora, lonxe dos 
excesos tecnolóxicos do día a día. Ademais de 
baile, cine, contos, pintura ou obradoiros con 
elementos naturais, encontramos no programa 
actividades de visita á horta, coidado dos animais 
e cociña, labores amenos que ofrecen un enfoque 
de alimentación saudable e consciente. Tamén 
se coida moito a parte espiritual, con sesións de 
ioga, cuncas tibetanas e meditación, ás que se 
pode asistir en familia. O complexo conta cun spa 
para menores de 12 anos, onde atopamos unha 
zona de jacuzzi, parque acuático e xogos. Todo 
para que o público máis esixente adquira, de xei-
to natural e divertido, uns hábitos moi saudables.

Deilán Praia, 
cultura a pé de ría

Elena Rodríguez dedica o verán a poñer cor e 
música á parroquia de Santa Cristina de Cobres, 
en Vilaboa. Alí rexenta DEILÁN PRAIA, 
un inusual chiringuito no que a programación 
cultural é tan importante como o desfrute da 
contorna. Os concertos xa están anunciados nas 
redes, pero sen datas, pois confírmanse cada 
semana en función da meteoroloxía. Entre as 
propostas escollidas; Alfeizar, Ari Magritte, 
Cintaadhesiva ou Tonhito de Poi. A música 
é o que máis público atrae, pero non o único 
que se programa. Elena é consciente da fortuna 
de nacer nesta parte do mundo e involúcrase en 
facer visibles causas de preto e de lonxe. Este 
ano programa tres xornadas en colaboración 
coa Asociación de Mulleres de Vilaboa, nas que 
falar de gordofobia, saúde sexual e transexuali-
dade. Tamén programa dous recitais de poesía e 
un espectáculo infantil de monicreques. Tamén 
paga a pena achegarse ata Deilán cando non hai 
concertos, pois o atractivo principal reside no 
emprazamento, xa que o local non está situa-
do perante unha praia concorrida. Podemos 
dar un baño no mar sen aglomeracións antes 
de probar un anaco de empanada ou algunhas 
das outras preparacións culinarias tan sinxelas 
como exquisitas que ofrece a boa man de Elena.

986 72 78 78  |  augustasanxenxo.com 
@augustasanxenxo @deilanpraia

https://www.augustasanxenxo.com/
https://www.instagram.com/augustasanxenxo/
https://www.instagram.com/deilanpraia/


Lagareta by Aurora, 
do almorzo ao solpor

A pandemia forzou ao dono de LAGARETA 
a reconverter este espazo para vodas nun lo-
cal con encanto para ao público xeral. Desde o 
2020, esta casa de Saiáns é un espazo polivalen-
te con cafetería, restaurante e piscina, no que 
desfrutar. O restaurante ten mesas dentro do 
local, pero tamén baixo as lonas brancas da te-
rraza e nos agradables xardíns da planta baixa. 
A carta conta con tres apartados: brunch, me-
diodía e noite. Pola mañá e a media tarde sér-
vense gofres pancakes e torradas con bebidas 
como zumes naturais e bebidas quentes. Nos 
horarios de xantar e cea, as opcións son moi 
variadas, con moitos pratos pensados para pe-
tiscar, como croquetas, gyozas, ovos rotos ou 
táboas de embutidos; e tamén para comer de 
prato, como faceiras, picaña ou salmón norue-
gués . Nos tres menús encontramos opcións 
para celíacos, veganos e vexetarianos. Aquí 
a comida é moi importante, pero o principal 
atractivo é a localización, afastada do ruído da 
cidade e con magníficas vistas ao mar, a pou-
cos minutos da praia de Canido. A piscina pode 
usarse baixo reserva e é de uso privado para o 
grupo que a alugue ese día, algo moi acaido para 
festexar unha festa privada.

Naviera Mar de Ons, 
para explorar as Cíes

Quen oe falar das Illas Cíes por vez primei-
ra, adoita facelo descubrindo o potencial das 
praias, como a de Rodas, considerada como o 
mellor areal do mundo. Con todo, as illas ofre-
cen moitos máis atractivos, como a impresio-
nante paisaxe que se pode descubrir a través de 
diferentes rutas a pé. Desde a estación marítima 
pódese viaxar ás illas nos grandes catamaráns 
da compañía NAVIERA MAR DE ONS e 
apuntarse ás visitas guiadas dispoñibles durante 
todo o ano, o que implica levar na mochila algo 
máis que unha toalla. Mar de Ons dispón dun 
cadro persoal de guías profesionais que orien-
tan sobre multitude de detalles que normal-
mente pasan desapercibidos e que van varian-
do segundo a época escollida para visitar este 
arquipélago. Unha vez que o solpor deixa paso 
á noite, aínda queda un plan estelar: mudar a 
area polo ceo nocturno para mergullare na ex-
periencia «Starlight» que Mar de Ons propón 
para observar o firmamento. As condicións 
naturais deste paraíso, sumadas á baixa conta-
minación luminosa, fan das Cíes un lugar único 
para gozar da astronomía. Coa axuda dun as-
trónomo explóranse as diferentes constelacións 
que abranguen todo este Parque Nacional.

Os días longos, cálidos e solleiros deste tempo estimulan as ganas de probar actividades 
diferentes. Velaquí catro opcións para gozar da época estival se nos ter que afastar moito 
da casa.

627 48 50 78  |  lagareta.cartasdigitaleszc.com 
@lagareta_by

986 22 52 72  |  mardeons.com 
@mardeons

https://lagareta.cartasdigitaleszc.com
https://www.instagram.com/lagareta_by/
https://www.mardeons.es/gl/
https://www.instagram.com/mardeons/


música ao vivo

Andrés Calamaro 
Sábado 8 de xullo

Tan polémico en declaracións como xenial en com-
posicións, o bonaerense sempre volve a Galicia. 
Estamos ante un dos artistas máis brillantes do rock 

en español, con discos como Alta suciedad, Honestidad 

brutal ou El salmón. Non dubida en atreverse con 
temas alleos ou rememorar bandas das que formou 
parte: Los Abuelos de la Nada e Los Rodríguez.

David Bisbal 
Sábado 15 de xullo

Coa xira Me siento vivo, o artista sobe por cuarta vez 
ao escenario do parque de Castrelos. Como demos-
tran os sesenta discos de platino que ostenta, é un 
dos cantantes que máis sona acadaron tras pasar polo 
programa Operación Triunfo, hai máis de vinte anos. 

Pablo López 
Luns 24 de xullo

Deuse a coñecer na edición de 2008 de Operación 

Triunfo, quedando na segunda posición do concur-
so. Consolida a carreira como compositor no ano 
2013 coa publicación do sinxelo «Vi». Tras xirar por 
América Latina, o malagueño vén disposto a abrazar 
o público de Castrelos.

 Alejandro Sanz  
 Xoves 27 de xullo 

Tras encher o estadio de Balaídos no 2001 e o IFEVI 
no 2010, agárdase que o concerto do cantautor ma-
drileño sexa un dos máis numerosos deste verán en 
Vigo. Estamos ante un dos artistas españois máis 
internacionais, cunha traxectoria de máis de tres dé-
cadas de éxitos e unha lexión de fans que van atrás 
del en cada xira.

Porta do Sol, 6
ICañaveralI

Robert Pier 
Venres 7 de xullo // 23:00 h // Gratis

María Gabeiras 
Sábado 8 de xullo // 23:00 h // Gratis

Los Hermanos Cunha 
Venres 14 de xullo // 23:00 h // Gratis

Pequeña Gran Compañía 
Venres 21 xullo // 23:00 h // Gratis

Praza de Compostela, 5
IVitruviaI

David Puime Trío 
Xoves 27 de xullo // 21:00 h // 12,00 €

Paula e Roberto Diz 
Xoves 3 de agosto // 21:00 h // 10,00 €

Sergio de Miguel Trío 
Xoves 17 de agosto // 21:00 h // 12,00 €

Xosé Luís Miguélez Quartet 
Venres 18 de agosto // 21:00 h // 14,00 €

Travesía de Santiago de Vigo, 1
IMolotovI

La Golfa Club 
Venres 21 de xullo // 21:00 h

Mayel Jiménez 
Sábado 19 de agosto // 22:00 h // 20,00 € - 25,00 €

Rúa das Ribelas, 60, baixo esquerda
IO Lar das ArtesI

Os Carunchos 
Domingo 30 de xullo // 12:30 h // Gratis

IConcertos de CastrelosI

https://www.instagram.com/canaveral_vigo/
https://www.instagram.com/vitruviacafe/
https://www.instagram.com/molotovclub/
https://www.instagram.com/olardasartes/

IConcertos de CastrelosI

Beret 
Sábado 5 de agosto

Desde ben noviño, mostrou grande interese pola 
música e púxose a escribir e compoñer as súas pro-
pias cancións, que se volveron virais ao compartir 
os seus vídeos nas redes. En 2017, con máis de 500 
millóns de reproducións en YouTube, o lanzamento 
de «Lo siento» levouno á fama cun estilo musical que 
se caracteriza por unha fusión de xéneros de música 
urbana, pop e reggae.

Coral Casablanca 
Sábado 29 de xullo

Como vén sendo habitual, o concerto da coral máis 
laureada de Galicia é o único que se repite cada ano 
na Quinta da Marquesa. De feito, este ano é a única 
agrupación local que se programa no auditorio mu-
nicipal aberto. Sempre nos quedará Castrelos.

Ana Mena 
Mércores 15 de agosto

Primeiro foi Noches de verano no 2016 e logo che-
garon temas como Ahora lloras tú xunto a CNCO, 
Se te olvidó con Fred De Palma e La noche de los dos 
con Daddy Yankee. Estas colaboracións puxeron de 
manifesto a versatilidade da artista malagueña. Unha 
personalidade carismática cun gran sentido da moda 
convertérona en referente para unha boa parte da 
mocidade.

Bad Gyal 
Xoves 10 de agosto

A artista catalá e rapidamente se converteu nun éxito 
viral en YouTube coa publicación do single «Padre» 
en 2016. Caracterízase por mesturar xéneros de mú-
sica urbana e defínese por colaboracións con artis-
tas do talle de Pablo Alborán, Yung Beef, Khea, 
Omar Montes ou C. Tangana.

 David Guetta  
 Domingo 20 de agosto 

O famoso DJ e produtor francés está considerado 
como o principal embaixador da música electró-
nica do mundo. Temas como «I’m Good Blue», 
«Titanium», «When Love Takes Over» son espera-
bles nunha sesión de catro horas e dous artistas con-
vidados deseñada para poñer o ramo aos concertos de 
castrelos do verán de 2023.

NA AXENDA DE amovida.gal podes consultar estes e outros moitos CONCERTOS EN VIGO

https://www.vigoturistico.com/


OUTRAS MOVIDAS

Varias // desde 11,32 €

A banda Caspervek ofrece tres días de proxeccións, 
música, exposicións, charlas e mesmo un xogo de 
escapada: o venres, o clásico soviético O acoirazado 

Potempkin (Sergei Eisenstein, 1925); o sábado, unha 
selección de curtas das orixes do cinema; e o domin-
go, un especial sobre Buster Keaton. 

 Xornadas de cine mudo  
 e música  
 Xoves 6 a sábado 8 de xullo  
 Fundación Sales 

Ás 21:00 h // varios

Cinco actuacións estelares clausuran a cuarta edi-
ción dun festival que xunta a terra co ceo: La La 

Love You (sábado 1), Julieta Venegas (sábado 8), 
María José Llergo (venres 21), Kitty, Daisy & 

Lewis (sábado 22) e Tinariwen (martes 25).

 Festival Terraceo  
 Sábado 1 a martes 25 de xullo  
 Auditorio Mar de Vigo 

Venres 7, ás 18:00 h; sábado 8, ás 11:30 e ás 18:30 h 
gratis

 Festa da Cultura  
 Venres 7 e sábado 8 de xullo  
 Porta do Sol 
Vinte e seis agrupacións dispostas para encher de 
música tradicional a praza do home peixe durante 
dous días. Ambas as dúas xornadas rematan con 
cadanseu gran concerto: o grupo Fol-k de Coiro 
o venres e a Banda de Gaitas Atlántida de 

Matamá o sábado.

Julieta Venegas

Banda de Gaitas Atlántida de Matamá

https://www.teuticket.com/gl/
https://www.instagram.com/caspervek/

Calendario de festas parroquiais, romarías e verbenas

 Virxe da Consolación -Coia- 
30 de xuño a 5 de xullo

 Santa Mariña -Cabral- 
14 a 18 de xullo

 San Cristovo -Candeán- 
7 a 9 de xullo

 Sta. Eulalia e Sto. Antón -Alcabre- 
7 a 9 de xullo

 Santa Cristina -Lavadores- 
23 a 24 de xullo

 Santa Ana -Beade- 
25 a 28 xullo

 San Salvador -Teis- 
6 a 11 de agosto

 San Lourenzo -Coruxo- 
9 a 12 de agosto

 San Bartolomeu -Valadares- 
24 de agosto

 Virxe do Rosario -Comesaña- 
8 a 10 de setembro

 Virxe dos Liñares -Canido- 
9 a 12 de setembro

 San Miguel Arcanxo -Oia- 
28 e 29 de setembro

 Romaría do Pan de Millo -Cabral- 
27 de agosto

 Virxe dos Aflixidos -Zamáns- 
1 a 4 de setembro

 San Campio -Valadares- 
25 a 28 de agosto

 Nosa Señora da Alba -Valadares- 
15 de agosto

 Nosa Señora das Neves -Matamá- 
1 a 6 de agosto

 Santa Ana -Candeán- 
25 e 26 de xullo

 Virxe do Carme -Coruxo- 
14 a 16 de xullo

 Santiago Apóstolo -Bembrive- 
22 a 25 de xullo

Nota: algunhas datas poderían estar suxeitas a cambios alleos ao peche da edición desta revista.

 Santísimo Cristo dos Aflixidos  
 -Bouzas- 
 14 a 19 de xullo 

 San Roque -San Roque- 
10 a 16 de agosto

NA AXENDA DE amovida.gal podes consultar estes e outros moitos eventos EN VIGO



imperdibles

Data e hora: mércores 25 e domingo 30 de 
xullo, ás 11:00 h (máis datas en agosto por 
confirmar)
Lugar: Frente A Sede do RC Celta en Príncipe
Prezo: 10,00 € adultos, 7,00 € adolescentes, 
gratis menores de 12 anos

Vigo Turístico propón unha nova ruta para 
celebrar o centenario do RC Celta: un paseo 
polo centro histórico de aproximadamente 
unha hora e corenta e cinco minutos repa-
sando a historia do fútbol na nosa cidade 
e os acontecementos, lugares, e persoeiros 
fundamentais que forxaron o nacemento do 
club hai agora un século.

 Así naceu o Celta 

A escola de baile Swing On ofrece un obra-
doiro para aprender desde cero o estilo shim 

sham, unha coreografía clásica de lindy hop 
que se baila sen parella.

 Lindy na rúa 

Data e hora: mér 19 de xul, das 20:00 ás 21:00 h
Lugar: praza da Pedra 
Prezo: 5,00 €

Descubrindo o fento é o nome do obradoiro 
aberto o penúltimo sábado de xullo na pa-
rroquia de Saiáns, con música a cargo de 
Alberto García e Carla Viso.

 Picnic Sesións 

Data e hora: sáb 22 de xul, a partir das 19:30 h
Lugar: Radio Costeira Saiáns. Baixada á Praia, 83
Prezo: gratis

Peza de danza contemporánea que xorde do 
interese en explorar como afrontar o risco 
do movemento espontáneo.

 Ousar, de Amparo Martínez 

Data e hora: venres 28 de xullo, ás 20:00 h
Lugar: A Morada
Prezo: 4,00 €

Unha cea temática á que podemos escoller 
entre ir vestidos de piratas ou de nenos per-
didos. Ademais de comer, participaremos 
nun xogo de escapada. Todos a bordo!

 Cea pirata 

Data e hora: venres 14 e sábado 15 de xullo
Lugar: Puro Delirio

O espectáculo irreverente desta compañía 
de teatro e cabaré travestí é ben coñecido 
no ambiente máis underground e canalla da 
nosa cidade.

 Marinita y sus maromas 

Data e hora: sábado 8 de xullo ás 12:30 h
Lugar: A Morada

https://www.vigoturistico.com/
https://www.instagram.com/purodeliriovigo/
https://www.instagram.com/amoradacooperativa/
https://www.instagram.com/swingonvigo/
https://www.instagram.com/picnicsesions/
https://www.instagram.com/amoradacooperativa/


escapadas

25 anos presumindo de Illas

Alén da historia e da firme traxectoria no 
sector, Piratas de Nabia afirma con orgullo 
que é unha navieira fundada e dirixida por 
mulleres. Pasando un día nunha das naves 
da empresa pódense atopar vendedoras 
de billetes, mecánicas e patroas. Pero so-
bre todo, destacan a importancia do cadro 
de persoal, do equipo humano, para que a 
experiencia de quen escolle esta frota sexa 
completa. Durante esta temporada de ve-
rán, invítannos a navegar, tamén, a través 
de Internet polas redes sociais e pola web 
da empresa, onde se poden atopar diversas 
actividades como rutas con degustación de 
mexillón, saídas para ver os fogos artificiais 
de Bouzas e Loira (Marín) ou unha fermo-
sa travesía nocturna para marabillarse coa 
chuvia das bágoas de San Lourenzo.

Se a calquera de nós, acérrimos defenso-
res dos atractivos turísticos da nosa terra, 
nos piden enumerar os máis salientables, é 
máis que probable que o Parque Nacional 
marítimo-terrestre das Illas Atlánticas es-
tea nos primeiros postos da lista. Parte da 
notoriedade deste recurso natural débe-
se, sen dúbida, ás empresas turísticas que 
apostaron por mostralo ao mundo desde 
hai anos. PIRATAS DE NABIA é unha 
delas e acaba de facer un cuarto de século 
unindo os arquipélagos coa terra firme.

Despois de tantos anos, e conxuntamen-
te coas demais empresas que conforman 
o GRUPO ACUÑA ONS, preocúpanse 
non só por levarnos a coñecer as illas máis 
afamadas (Cíes e Ons), senón que tamén 
saben darlle valor a outros recunchos igual 
de interesantes e espectaculares. A illa de 
San Simón coa fascinante historia que ten 
ou a ruta starlight de Sálvora son algun-
has das saídas máis salientables que ofrece 
a navieira. O que nun inicio naceu como 
simple transporte de pasaxeiros é, a día de 
hoxe, unha experiencia na que se poden 
chegar a combinar gastronomía, espectá-
culos, celebracións e eventos privados.

Piratas de Nabia

986 32 00 48  |  piratasdenabia.com 
@piratasdenabia

http://piratasdenabia.com
https://www.instagram.com/piratasdenabianaviera/

DÚAS BOAS PEZAS
TENDENCIAS

Correctora literaria 

e redactora de contidos

ESTELA GÓMEZ

a slow fashion e atendendo á necesidade de 
encher o mercado de bikinis exclusivos e 
versátiles, que duren varios veráns e que 
sexan orixinais, cómodos e para todo tipo 
de corpos. E, grazas á responsable que asu-
men na moda, xa teñen un oco no mercado 
internacional! A produción de cada deseño 
é limitada, así que resulta case imposible 
que dúas mulleres se crucen na praia co 
mesmo modelo. Ademais, moitas das pe-
zas poden atarse en diferentes posicións, 
para que o traxe de baño pareza novo cada 
vez que se pon.

Se aínda non tes o teu bikini para este 
verán, non dubides en visitar papayan.es 
para escoller: talvez che guste o deseño 
«Terra», en rosa ou cheo de margaridas; 
quizais o teu sexa a cor vermella do mo-

delo «Serea» ou se cadra te podes 
atrever a anoar o traxe de baño 
«Cabo». Inviste este ano nun biki-
ni made in Rías Baixas, que che vai 
durar moitos veráns, contribuín-
do así á limpeza das praias. Goza 
da actitude fresca de Papayan: 
area, sal, sol... e moita cor.

Amigas desde hai máis de dez anos, Mara 

Pereira e Estela Rodríguez compaxinan 
os seus respectivos traballos en educación 
e interiorismo co labor conxunto da mar-
ca de bikinis que teñen de seu: PAPAYAN. 
Grazas á axuda do seu círculo de amigas, 
crearon este proxecto desde cero: da web 
ao deseño e o estampado das teas, contando 
cun orzamento moi limitado e de xeito to-
talmente autodidacta. Inspirándose na do-
zura da papaia, a marca cobrou vida como 
unha aventura na que Mara, valéndose 
duns poucos aforros, decidiu emprender 
un negocio cunha idea clara: facer bikinis 
sostibles con aire atlántico e fabricados en 
España. Tras os primeiros anos cheos de 
esforzo, foi en 2021 cando Estela se sumou 
ao proxecto para montar un taller en Vigo, 
no que ambas poden supervisar o proceso 
día a día e estar presentes en todas as partes.

Papayan fomenta a filosofía de gozar do 
que nos dá a natureza, do amor polo noso 
planeta con respecto polo medio 
ambiente. Por iso os tecidos da 
marca son de poliamida e poliés-
ter reciclado, fabricados a partir 
de restos de plásticos recollidos 
do mar. Estas emprendedoras 
producen todas as coleccións de 
forma ética e local, promovendo 

http://papayan.es
https://www.instagram.com/papayanswimwear/


as túas movidas

Participa! Envía a túa obra (fotografía, ilustración, poema, relato, viñeta etc.) a revista@amovida.gal

Consulta as bases en amovida.gal/as-tuas-movidas

LAURA MELLINAS BARRIO

PELUQUERÍA BARRI-OS

mailto:revista%40amovida.gal?subject=
https://amovida.gal/as-tuas-movidas/
https://www.uvigo.gal/


https://costeira.wine/enoturismo-galicia/costeira-sonora-2023/

